
2 Juan

1
1Jo'on te ancianoone, ya jpatbat awot'an, me'tik te tsabilat yu'un te Diose sok te awaaltake; bayal me k'uxex ta jkot'an ta
smelelil, ma jo'okon nax, janix jich spisil te mach'a sna'ojbeyik sba te smelelile; 2Ta skaj te smelelil k'op te k'axel ay ta

spisil ora ta jtojoltike. 3Ayuk me ta atojolik te yutsil yot'an, te xk'uxul yot'an sok te lamal k'inal yu'un te Dios Tatile sok te
Jesucristoe, te ja Snich'an te Tatile, te ja smelelil xk'uxul ot'anile.AINANIKME TA STOJOL TE BELUK AY TA NOPEL YU'UN
TE CRISTOE. 4Bayal me sbujts' jkot'an yu'un te ay cha'ox tul te awaaltak te ja st'uunojik te beluk smelelile; jich te bit'il
spasojotik ta mantal te Jtatik Diose. 5Jich yu'un ta ora to, me'tik ya jkalbat wokol, te k'uxuk me ya jkaiy jbatik ta jkot'antik
ta jpisiltik, te beluk la jts'ibubate ma me yach'il mantalil, janix me te jkich'otike. 6Jai to ja te xk'uxul ot'anile, te yakuk
jch'uuntik te mantalile. Jai mantalil to te la jkaiytik stojol ta sneelal toe, jauk me ya jch'uuntik spasel.BIJANIK ME YU'UN
TE LOTIL ALWANEJETIKE. 7Melel tsobol lo'laywanejetik yakalik ta lok'el tel ta spamal balumilal, sok ja ya yalik te ma la
yich' sbak'etal te k'alal taluk te Jesucristoe. Te mach'a jich ya yale ja me lo'laywane sok ja me te anticristo abi. 8Tsajteyame
abaik te manchuk ya ach'ayik te sit te awat'elik te apasojike, jich me ts'akal ya awich'ik te amajt'anike.9Te mach'a ya
xk'axintey te mantale sok te ya yijk'tey jilel te snopjibal yu'un te Cristoe, ma me xch'uunej te Dios abi. Te mach'a ya x-ain
ta snopjibal yu'un te Cristoe ja me xch'uunoj te Tatile sok te Nich'anile. 10Teme ay mach'a ya xtal ta atojole sok teme ma
yich'ojbey te snopjibal yu'un te Cristoe, ma me xa wik' ochel ta yutil ana sok ma me xa patbey yot'an. 11Melel te mach'a ya
spatbey yot'ane jich me ya xk'ot te bit'il la spasix uuk te beluk ma lekuke.SLAJIBAL K'OP. 12Ay bayal te beluk ya jk'an
jts'ibubeyexe jauk me to ma jk'an ya jts'ibubatik ta jun sok ta tinta. Ja ya jk'an te yakuk xba jkilex swenta yu'un ya xba
jk'oponex sok te ya jkilbeybatik jsitike, jich me pajal ya sbujts'naj jkot'antik yu'un. 13Te aletik yu'un te awermana te tsabile
ya yak'beyex spatjibal awot'anik.

